
– Марлен, сен билесиңби?
Мышыктын баласын эмне дейт?
– деп сурады Арген.

– Мыйбы?

– Ооба. Ал эмес жолборстун
баласын да “мый” дейт.

– Койчу? Чын элеби?
– Ооба.

– Аюунун баласын эмне дейт,
билесиңби?

– Мамалак.
– Топоздун баласынчы?
– Билбейм.
– Ал да мамалак.
– Чын элеби?
– Ооба.

– А койдун баласынчы?
– Козу.
– Туура.

– А эчкинин баласын эмне
дейт? А балким, козу деп
жүрбөсүн.

– Койчу ай, улак дейт да...
Бул сөзгө Марлен менен

Арген каткырып күлүп калышты.

